Nafarroako Parlamentuko Mahaiak, 2016ko maiatzaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, Lodosako BHIan D eredua ez eskaintzeko dauden arrazoiei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko maiatzaren 9n

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Osoko Bilkuran ahoz erantzun dakion. 

2016-2017 ikasturtean Lodosako ikastetxe publikoan D eredua eskainiko dela iragarri da. Halaber, kontuan hartu behar da eremu horretan (Lodosan eta Vianan, hain zuzen) bi ikastola daudela, hainbat urtetatik hona eredu horren eskaria barne hartu dutenak.

Zergatik ez da eskaintzen D eredua Lodosako BHIan, DBHko lehen mailarako, hain zuzen, 2016-2017 ikasturtean? Horrela, ez lirateke ikaslerik behartuko Nafarroako beste herri batzuetara, hogeita hamar kilometrotik gorako distantzian daudenetara, joatera, eredu hori aukeratu ahal izateko. 

Iruñean, 2016ko maiatzaren 5ean

Foru parlamentaria: Teresa Sáez Barrao

